
				এই পাতাটির মুদ্রণ সংশোধন করা প্রয়োজন। 
.©ፃw cख्भूüौब्र औदन
এখানে আসার পর হইতে প্রফুল্লের সূতিকাপীড়া একইভাবে রহিল। অজীর্ণতা ও শরীর শীর্ণতা উভয়ই বেশ প্রবল । - ভাবিলাম কিছু দিন দেশে বাড়ী গিয়া থাকিলে - ছুটীতে গৃহে । স্বাস্থ্য ভাল হইবে । তিন মাসের বিদায় লইলাম। ১৫ই সেপ্টেম্বর বড়পেটা পরিত্যাগ করিয়া গোয়ালন্দ-গামী ষ্টীমারে পোড়াবাড়ী পহুছিয়া, তথা হইতে শাকরাইল গেলাম। সেখানে মা বরদাসুন্দরীর বৈধব্যদশায় সহানুভূতি জানানই বিশেষ উদ্দেশ্য ছিল। বোধ হয় ১ দিন তথায় থাকিয়া বাড়ী গেলাম ।
বাড়ীর ঘরগুলি সমস্ত টিনের প্রস্তুত হইয়াছিল। পরিস্কার ও সুদৰ্শন হইলেও বড় comfortable বোধ হইত না । শীত ও গ্রীষ্ম উভয় ঋতুর প্রাখৰ্য্য বেশী অনুভূত হইত। প্রফুল্লের অস্থখ বরং একটু বাড়িয়া গেল। গ্রামের একজন ব্রাহ্মণ ( / তারিণীপ্রসাদ চক্ৰবৰ্ত্তী মহাশয় ) একরূপ তেল ব্যবহার করিতে দিলেন । তাহ ব্যবহার করিয়া ক্রমে ভাল হইতে লাগিলেন ।
তখনও আমার প্রথম শ্বশুর মহাশয়ের বাড়ী শারদীয় পূজা হইত। প্রফুল্ল ও সন্তানগণ তথায় পূজার আমোদ অনুভব করিলেন। সে গৃহেও প্রফুল্ল কন্যারূপে আদৃত হইতেন।
দেখিতে দেখিতে তিন মাসের ছুটী শেষ হইল। গেজেট নোটিফিকেসনে দেখিলাম আমাকে গৌহাটী বদলী করিয়াছে। গবর্ণমেণ্ট অডর্ণরও পাইলাম। তখন পরিবার লইয়াই গৌহাটী

